
	ՀՀ ոստիկանություն
	11.03.2022թ.

	
	N 1/21/19670-22

	         ՀՀ ոստիկանությունում ուսումնասիրվել է «Հայաuտանի Հանրապետության կառավարության 2021 թվականի հունվարի 21-ի N 65-Ն որոշման մեջ փոփոխություն կատարելու մաuին» Հայաստանի Հանրապետության կառավարության որոշման նախագիծը, որի վերաբերյալ առարկություններ և առաջարկություններ չկան:
	Ընդունվել է ի գիտություն:


	ՀՀ արդարադատության նախարարություն
	26.04.2022թ.

	
	N 01/27.1/16607-2022

	1. Նախագծով նախատեսվում է Հայաստանի Հանրապետության կառավարության 2021 թվականի հունվարի 21-ի «Բժշկական հաստատություն տեղափոխված (դիմած) պացիենտի կամ դիակի վերաբերյալ Հայաստանի Հանրապետության ոստիկանություն հաղորդում ներկայացնելու կարգը հաստատելու մասին» թիվ 65-Ն որոշման հավելվածի 4-րդ կետը շարադրել հետևյալ խմբագրությամբ. 
«4. «Բնակչության բժշկական օգնության և սպասարկման մասին» օրենքի 28-րդ հոդվածի 1-ին մասի 13-րդ կետով նախատեսված դեպքերի համար բժշկական հաստատությունում վարվում է էլեկտրոնային գրանցամատյան՝ համաձայն ձևի (այսուհետ` գրանցամատյան), որտեղ հաղորդում ներկայացնելուց մեկօրյա ժամկետում լրացվում է անհրաժեշտ տեղեկատվությունը:»:
        Նման իրավակարգավորումը լիազորում է սահմանել միայն էլեկտրոնային գրանցամատյանի ձևը, իսկ դրա վարման կարգ նախատեսելու հնարավորություն չի սահմանվում:
          Գործող իրավակարգավորումը սահմանում է, որ գրանցամատյանը կարվում, համարակալվում և կնքվում է բժշկական հաստատության և տվյալ վարչական շրջանի ոստիկանության բաժնի կնիքով: Նշված գործողությունների կատարման արդյունքում ապահովվում է գրանցամատյանում տեղ գտած տեղեկատվության անփոփոխելիությունը:
        Նախագծի կարգավորումների դեպքում սահմանվելու է միայն էլեկտրոնային գրանցամատյանի ձևը, նշված պայմաններում անհասկանալի է, թե ինչ կարգով է վարվելու գրանցամատյանը, բացի այդ, ինչ երաշխիքներ են նախատեսվելու, որոնք ապահովելու են գրանցամատյանում տեղ գտած տեղեկատվության անխախտելիությունը, հաշվի առնելով նաև այն, որ նախատեսվում է անհրաժեշտ տեղեկատվությունը լրացնել հաղորդում ներկայացնելուց մեկօրյա ժամկետում:
	Չի ընդունվել:
Էլեկտրոնային գրանցամատյանը կարելու, համարակալելու և կնքելու անհրաժեշտությունը բացակայում է, նման ձևակերպումը տեղին է միայն թղթային տարբերակի համար:
Էլեկտրոնային գրանցամատյանում տեղ գտած տեղեկատվության անխախտելիությունը երաշխավորվում է համակարգչում այդ մատյանի ներդրման մեխանիզմների շնորհիվ:
Միաժամանակ էլեկտրոնային գրանցամատյանի ձևը խմբագրվել է:

	        2. Նախագծի 1-ին կետով խմբագրվող 4-րդ կետում «հաղորդում ներկայացնելուց մեկօրյա ժամկետում» բառերն անհրաժեշտ է փոխարինել «հաղորդում ներկայացնելուց հետո մեկօրյա ժամկետում» բառերով:
	Ընդունվել է: 
Նախագիծը խմբագրվել է:



